
 
 

Ki enfòmasyon paran yo ap resevwa 
konsènan pwosesis RTI la ? 

 
N ap ankouraje paran rankontre regilyèman 
avèk pwofesè yo ak estaf lekòl la pou kontwole 
pwogrè pitit yo. Pwofesè yo ka mande paran 
pou yo li avèk timoun lan lakay yo oswa fè lòt 
aktivite ki ankouraje devlòpman ladrès 
espesifik pou ede yo kore ladrès yo anseye nan 
salklas. 

Lekòl yo ap avize paran/gadyen legal kilè pitit 
yo ap sòti nan Tier 1 pou ale nan Tier 2, lè y ap 
sòti nan Tier 2 pou ale nan Tier 3. N ap ekri avi 
sa yo nan yon lang paran/gadyen legal 
konprann epi n ap mete ladan yo enfòmasyon 
sou : 

 Fason lekòl la rasanble enfòmasyon osijè 
bezwen pitit yo (ou) ak ki estrateji nou 
itilize pou konsidere bezwen sa yo ; 

 Teknik ak/oswa estrateji nou itilize pou 
ogmante kantite bagay pitit yo (ou) aprann 
; epi 

 Dwa pou mande yon evalyasyon pou sèvis 
Edikasyon espesyal. 

 
 

 
 
 

Pou w sa jwenn plis enfòmasyon ak èd : 
 

Al sou sit entènèt DOE Parents and Families” 
(http://schools.nyc.gov/ParentsFamilies). 

 
Al sou sit Depatman Edikasyon Eta Nouyòk pou 

oryante paran sou RtI :  
(http://www.p12.nysed.gov/specialed/RTI/ 

rti-pamphlet.pdf). 

Kisa Fason pou fè entèvansyon  
Response to Intervention (RtI) ye ? 

 RtI se yon metòd ansèyman ke lekòl yo itilize 
pou fè sèten tout elèv resevwa enstriksyon kalite 
siperyè, serye ki adapte avèk bezwen yo. Lekòl 
leta Vil Nouyòk New York City (NYC) ap aplike RtI 
nan klas Jadendanfan jiska klas 5yèm ane nan 
domèn literacy. Pwosesis RtI detèmine bonè nan 
ki domèn elèv gen anpil difikilte, epi li ofri 
entèvansyon kote yo konsidere domèn sa yo. Li 
tcheke pwogrè elèv pou garanti yo vin nan nivo 
elèv klas yo.  

RtI kòmanse avèk ansèyman solid pwogram 
debaz, ki rele Tier 1. Elèv yo idantifye kòm elèv 
ki bezwen plis sipò resevwa ofiyamezi sipò 
akademik entansif yo vize pou yo resevwa, ki 
rele entèvansyon Tier 2 ak Tier 3. RtI garanti ke 
ti defi ke elèv ka konfwonte bonè pa tounen pi ta 
pi gwo difikilte nan karyè akademik yo.  

 

 

Ki etap ki genyen nan yon metòd RtI ? 

Premye etap nan RtI se ofri tout elèv yon 
evalyasyon pou detekte pwoblèm yo genyen, 
anjeneral nan kòmansman ane a. Pandan ane a, 
tout elèv resevwa ansèyman debaz siperyè, 
serye. Pou evalye pwogrè elèv nou bay tès brèf 
ki rele tès pou kontwole pwogrè pou tcheke 
konpreyansyon ak apransaj yo. Avèk done yo 
akimile atravè evalyasyon, bagay yo obsève, ak 
travay elèv, lekòl yo ofri entèvansyon presi pou 
elèv ki gen pwoblèm pou aprann oswa k ap fè 
twòp efò pou fè pwogrè onivo kèk ladrès oswa 
konsèp. 

Kisa entèvansyon presi targeted 
interventions ye ? 

Yo ofri elèv ki pa fè pwogrè nan Tier 1 dapre tès 
yo bay regilyèman pou tcheke pwogrè yo sipò 
edikatif anplis nan Tier 2 oswa Tier 3. Elèv ki 
bezwen plis sipò resevwa èd ki fèt pou satisfè 
bezwen yo, ki rele “entèvansyon presi targeted 
intervention.”  

Yo ofri entèvansyon sa yo avèk plis entansite, 
dapre kantite sipò elèv la bezwen anplis. Sa ka 
vle di plis tan, pi piti gwoup elèv oswa ansèyman 
endividyèl, oswa plis tan pou konsantre sou 
domèn espesifik ki bay elèv la plis difikilte. 

 Entèvansyon Tier 2 - Yo ofri entèvansyon 
sa a anplis pandan ansèyman regilye nan 
salklas. Anjeneral, yo anseye elèv la an ti 
gwoup, pou l gen plis tan enstriksyon 
ak/oswa pou yo anseye l avèk divès teknik 
pandan plis tan konsèp difisil yo. 

 Entèvansyon Tier 3 - Yo ofri entèvansyon 
sa a tou anplis pandan ansèyman regilye nan 
salklas. Anjeneral, elèv la jwenn sipò entansif 
pi souvan ke nan Tier 1 oswa Tier 2, kèk fwa 
nan yon klas pou kont li. 

Kouman yo fè pou wè yon elèv bezwen plis 
kantite sipò ? 

Atravè evalyasyon yo fè pou detèmine potansyèl 
ak feblès elèv ak pou kontwole pwogrè y ap fè , 
pwofesè yo ka idantifye elèv ki bezwen plis èd. 
Yon komite lekòl la reyini pou revize 
enfòmasyon ke pwofesè rasanble paegzanp 
travay elèv la, rezilta evalyasyon l yo, ak bagay 
yo obsève nan salklas.  

Apre yo konsidere tout enfòmasyon ki disponib, 
komite a fè rekòmandansyon paegzanp tip sipò 
elèv la bezwen, konbyen fwa epi pandan 
konbyen tan y ap bay sipò a, epi konbyen fwa y 
ap gen pou kontwole pwogrè elèv la pou 
detèmine si entèvansyon an ap bay bon rezilta. 
Dapre estrikti lekòl yon timoun, yo ka envite 
paran vin patisipe nan reyinyon komite sa a. 

 


